
hagair 

Ieithoedd Tramor Modern yng Nghyfnod 
Allweddol 2
Rhagair gan y Gweinidog dros Blant, Addysg,  
Dysgu Gydol Oes a Sgiliau

Mae gan ieithoedd rôl allweddol i helpu Cymru i chwarae 
rhan ganolog ar lwyfan y byd. Rydw i felly yn croesawu’r 
gwaith y mae CILT Cymru yn ei wneud, mewn partneriaeth 
â Llywodraeth Cynulliad Cymru, i gefnogi’r gwaith o 
weithredu ein strategaeth genedlaethol ar gyfer Ieithoedd 
Tramor Modern, “Ieithoedd sy’n Cyfrif”.

Fel rhan o raglen amrywiol iawn, rhoddwyd pwyslais 
penodol ar wella cyfleoedd i ddysgu iaith yn gynnar iawn. 
I’r perwyl hwn, mae CILT Cymru wedi rhoi arweiniad ar 
ddatblygu a gweithredu rhaglen waith sy’n cynnwys dros 
120 o ysgolion i ddarparu iaith dramor i ddisgyblion yng 
Nghyfnod Allweddol 2. 

Roedd yn braf nodi bod gwerthusiad annibynnol o Gam 1 o’r cynlluniau peilot, a 
gyhoeddwyd ddechrau 2007, wedi canfod ei fod yn brofiad positif iawn i’r ysgolion a 
gymerodd ran. Yn benodol, croesawyd y ffaith bod iaith dramor yn cael ei chyflwyno 
yng Nghyfnod Allweddol 2 ymhlith rhieni ac roedd y disgyblion yn mwynhau’r profiad. 
Cytunwyd hefyd bod y pwyslais ar gydweithio rhwng ysgolion cynradd ac uwchradd 
yn helpu gyda chynlluniau’r broses bontio ac, yn gyffredinol, roedd gan ddisgyblion 
Blwyddyn 7 frwdfrydedd am ieithoedd ac amrywiaeth o sgiliau a oedd yn rhoi llwyfan 
effeithiol i ddysgu o Gyfnod Allweddol 3 ymlaen. 

I adeiladu ar hyn, rydym wedi darparu adnoddau ar gyfer y Gronfa Ysgolion Gwell 
o 2008/09 i’w gwneud yn bosibl i bob ysgol gynradd gynnig iaith dramor fodern os 
dymunant. Arweinir y ddarpariaeth gan y fframwaith anstatudol ar gyfer addysgu 
ieithoedd tramor modern yng Nghyfnod Allweddol 2, a ddarperir ochr yn ochr â 
gweithredu’r cwricwlwm ysgol diwygiedig ym Medi 2008. 

Bydd CILT Cymru yn parhau i fod â rôl ganolog o ran cefnogi’r gwaith hwn. Yn 
benodol, bydd yn bwysig sicrhau bod defnydd da yn cael ei wneud o’r profiad a’r 
arfer da a ddatblygir drwy’r gwaith peilot. Rwy felly’n croesawu’n frwd y canllawiau 
hyn a ddatblygwyd fel rhan o raglen waith y Ganolfan, gyda chefnogaeth Llywodraeth 
y Cynulliad. Rwy’n siwr y bydd ymarferwyr ledled Cymru hefyd yn croesawu’r 
deunyddiau fel cyfrwng gwerthfawr i wella cyfleoedd i bobl ifanc ddysgu iaith dramor. 

Jane Hutt 
Y Gweinidog dros Blant, Addysg, Dysgu Gydol Oes a Sgiliau  


















